
DEKLARASYON GOUVÈNÈ CUOMO AK KOMISYONÈ SANTE PA ENTÈRIM ETA DR. ZUCKER SOU 

LIBERASYON DR. CRAIG SPENCER  

 

 

Deklarasyon Gouvènè Andrew M. Cuomo: 

 

“Jodia se prèv ke preparasyon adekwat ak erè nan bò prekosyon ka sove lavi. Nan non tout Nouyòkè yo, 

mwen soulaje grandman pou m tande nouvèl sou retablisman Dr. Spencer epi remèsye l pou travay 

enpòtan ak ewoyik nan premye plan nan epidemi devastatè sa nan lwès Afrik.  

 

“Travay avèk patnè nou yo nan gouvènman vil la, Eta New York te anmezi pou aprann sou evènman 

malere yo nan Dallas lè moman te rive pou trete yon pasyan ki gen Ebola, e ka Dr. Spencer a te montre 

nou kijan sistèm nou an te fonksyone. Soti nan pèsonèl ijans ki te premye mennen Dr. Spencer nan 

lopital pou rive a pèsonèl depatman sante vil New York ak Eta New York, yo te demontre piwo nivo 

pwofesyonalizasyon ak sèvis pandan tout tretman Dr. Spencer. 

 

“Mwen vle remèsye egalman gason ak fi yo ki angaje nan lopital Bellevue ki te rann retablisman Dr. 

Spencer posib. Nan fason pou prepare New York pou posibilite yon pasyan Ebola isit la, nou te chwazi 

Bellevue kòm youn pami dis sant tretman Ebola nan Eta. Sa yo se lopital ki fèt espesyalman pou pwoteje 

sante piblik la epi trete maladi sa a. Pwofesyonèl swen sante yo nan Bellevue te swiv plan sa a avèk piwo 

nivo ekselans, e kòm yon rezilta de sa Dr. Spencer ap retounen lakay li ansante.” 

 

Deklarasyon Komisyonè Sante pa entèrim Eta Howard Zucker, M.D., J.D.: 

 

“Mwen felisite tout moun ki te patisipe nan swen ak tretman Dr. Craig Spencer pandan dènye semèn ki 

sot pase yo. Ekip Bellevue a te bay swen ekselan ak siksè yo nan tretman Dr. Spencer demontre efikasite 

nan planifikasyon atantif pou konbat Ebola. Tretman ak retablisman Dr. Spencer sèvi kòm yon egzanp a 

peyi a ke Eta New York angaje pou pwoteje sante piblik la e li pral reyisi nan anpeche pwopagasyon 

maladi mòtèl sa a.  

 

“Mwen felisite tou Dr. Spencer, ki te reponn a apèl travay e li te nan premye pozisyon nan lagè kont 

Ebola pou ede moun yo ki bezwen swen dezespere li te bay la, malgre menas pou l te pran maladi a li 

menm. Eta New York byen prepare pou kontinye bay kèlkeswa sipò ki nesesè a gason ak fi brav sa yo ki 

te nan fason dezenterese mete byennèt yo a risk pou ede mete fen nan Ebola.” 

